
Ընթացիկ իրավիճակը և իրավական ակտի ընդունման անհրաժեշտությունը
Կառավարության որոշման նախագիծը մշակվել է՝ հաշվի առնելով այն հանգամանքը, որ  «Ավիացիայի մասին»  ՀՀ օրենքի 11-րդ հոդվածի 7-րդ մասի և Չիկագոյի կոնվենցիայի «Միջազգային աերոնավիգացիայի օդերևութաբանական  ապահովման» 3-րդ հավելվածի DOC 8896 AN/893  1-ին գլուխ  1.1.5 ենթակետի համաձայն ավիաօդերևութաբանական մարմինները չպետք է գործեն իրենց նկատմամբ տեխնիկական հսկողություն իրականացնող մարմնի կազմում, մինչդեռ ՀՀ կառավարության 2018 թվականի մարտի 15-ի N 253-Ն որոշմամբ այդ մարմինները նույնանում են:
Համաձայն ՀՀ կառավարության 2018 թվականի մարտի 15-ի N 253-Ն որոշման՝  «Զվարթնոց» ավիաօդերևութաբանական կենտրոն փակ բաժնետիրական ընկերությունը միացման ձևով պետք է վերակազմակերպվի «Հայաէրոնավիգացիա» փակ բաժնետիրական ընկերությանը, ինչի հետևանքով օդերևութաբանական լիազոր և տեխնիկական կարգավորման լիազորված մարմինները  նույնանում  են, ինչն էլ իր հերթին կարող է բերել ոչ արդյունավետ վերահսկողության, մատուցվող օդերևութաբանական ծառայությունների որակի վատթարացման և թռիչքների անվտանգության հուսալիության նվազման:
 Նշված դրույթների համաձայն անհրաժեշտություն է առաջանում ՀՀ կառավարության 2018 թվականի մարտի 15-ի N 253-Ն, 2007 թվականի փետրվարի 15-ի N 383-Ն և 1997 թվականի մայիսի 29-ի N 153 Կառավարության որոշումներում  կատարել փոփոխություններ և լրացումներ:

Առաջարկվող կարգավորման բնույթը
Նախագիծը նպատակ ունի ավիաօդերևութաբանական մարմնի գործունեությունը համապատասխանեցնել Հայաստանի Հանրապետության օրենսդրությամբ սահմանված պահանջներին և Չիկագոյի կոնվենցիայով ստանձնած պարտավորություններին:

Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Բնապահպանության նախարարության և  «Զվարթնոց» ավիաօդերևութաբանական կենտրոն փակ բաժնետիրական ընկերության կողմից:
 
	Ակնկալվող արդյունքը

          Նախագծի ընդունմամբ հնարավորություն կընձեռնվի ապահովել օդերևութաբանական ծառայությունների որակի շարունակական բարձրացումը, փոքր ավիացիայի  զարգացման նախադրյալների ստեղծումը, ինչպես նաև Հայաստան-ԵՄ համապարփակ և ընդլայնված գործընկերության համաձայնագրի շրջանակներում ջերմոցային գազերի արտանետումների (որոնք իրենց մեջ ներառում են նաև ավիացիոն արտանետումները) հաշվառման գործընթացի բարելավման ուղղությամբ  ստանձնած պարտավորությունների կատարումը: 

